
O‘ZBEKISTONDA ATMOSFERA HAVOSINI MUHOFAZA QILISH VA EKOLOGIK
NAZORATNI KUCHALTIRISH MASALALARI

Rasulov Baxtiyor Shavkatovich,
O‘zbekiston Respublikasi
Huquqgni muhofaza qilish akademiyasi tayanch doktoranti

Annotatsiya. Maqolada O‘zbekistonda atmosfera havosini muhofaza qilish va ekologik nazoratni kuchaytirish
masalalari tahlil qilingan. Hisobotda havo ifloslanishining asosiy sabablari - sanoat korxonalari va
avtotransportdan chiqariladigan zararli moddalar, amaldagi qonunchilikdagi bo‘shliglar va nazorat organlari
faoliyatidagi samarasizliklar ko‘rsatilgan. Muallif tomonidan qonunchilikni takomillashtirish, yuridik shaxslarni
ma’'muriy javobgarlik subyekti sifatida e’tirof etish, ekologik xavf toifalarini yagonalashtirish, faoliyatni to‘xtatish
vakolatini fagat sudga berish va changgaz tozalash uskunalaridan foydalanishni majburiy qilish kabi amaliyotga
go‘llaniladigan takliflar berilgan. Maqola qonunlar ijrosini kuchaytirish orqali ekologik vaziyatni yaxshilash va
atmosfera havosini muhofaza qilish mexanizmlarini samarali amalga oshirishga qgaratilgan.

Kalit so‘zlar: atmosfera havosi, ifloslanish, ekologik nazorat, qonunchilik ma’'muriy javobgarlik, sanoat
korxonalari, changgaz tozalash uskunalari, sud amaliyoti.

DOI: https://doi.org/10.47390/SPR1342V5S111Y2025N59

Kirish. Dunyodagi ijtimoiy-iqtisodiy vaziyat, aholi sonining oshib borishi bilan bog‘liq
zaruratlar sabab sanoat, ishlab-chiqarish o‘sib borishi, tabiiy resurslardan noogqilona
foydalanish oqibatida insoniyatning tabiatga bo‘lgan salbiy ta’sirining oshishi ekologik vaziyat
yomonlashishi bilan bog'liq global salbiy oqibatlarni keltirib chigardi [1].

Mamlakatlar aholisi zich bo‘lgan, xususan poytaxt shaharlarda va yirik sanoatga
ixtisoslashgan hududlarda atmosfera havosining ifloslanish darajasi yuqoriligi, o'z navbatida

bu muammo nafaqat ekologik, balki ijtimoiy, iqtisodiy ko‘rsatkichlarga salbiy ta’sir etuvchi
muammo sifatida garalishiga sabab bo‘lmoqda.

Shu boisdan, mazkur sohada gabul qilingan qonun va normativ-huquqiy hujjatlarning
to‘lig va so‘zsiz ijrosini ta’'minlash sohaga mas’ul davlat organlari, xususan, prokuratura
tizimining muhim vazifalaridan biridir. Prokuratura organlari tomonidan qonun ustuvorligini
ta’'minlash, ifloslantiruvchi manbalar faoliyatini qonuniy asosda nazorat qilish, havo sifatiga oid
ma’'lumotlarning yashirilishini oldini olish hamda tabiatga yetkazilgan zararni undirish
bo‘yicha tizimli ishlar olib borilishi zarur.

Mavzuga oid adabiyotlar tahlili. Bu borada olimlarimizdan B.Po‘latov, T.Sherkulova,
Sh.Mirzokirov, B.Djo‘raev kabi olimlarimiz oz ilmiy ishlarida toxtalib o‘tishgan. Xususan,
B.Po‘latov ta’kidlashicha, tabiat muhofazasi qonunchiligi ustidan nazorat olib borishda yer
fondi turlari huquqiy maqomining noqonuniy o‘zgartirilishiga, qishloq xo‘jaligiga mo‘ljallangan
yerlarni ishdan chiqarishga, o‘rmon boyliklari, hayvonot dunyosining yo‘qotilishiga, atrof-
mubhitning ifloslanishiga, suvdan xo‘jasizlarcha foydalanishga qarshi kurashga qaratilgan
gonun talablariga rioya etilishini prokurorlar tomonidan nazoratni amalga oshirishdagi oldingi
planga olib chiqilishi zarur bo‘lgan yo‘nalishlardan biri sifatida e’tirof etadi [2].

Tahlillar, atmosfera havosini muhofaza qilish sohasida qonunlarni aniq va bir xilda ijro
etishni ta’'minlashga qaratilgan huquqiy mexanizmlar samarali ishlamayotganligi,
aniglanayotgan huqugbuzarliklar uchun qat’iy jazo choralari qo‘llanilishida huquqiy amaldagi
gonun hujjatlarida bo‘shliglar mavjudligi, oqgibatda qonunbuzilish holatlariga nisbatan
go‘llanilayotgan huquqiy ta’sir choralari mavjud muammolarni bartaraf etish imkonini
bermayotganligini ko‘rsatdi.

Mamlakatimizda atmosfera havosiga bir yilda 1,8 mln. tonna tashlanmalar tashlanishi
va manbasiga ko‘ra asosan sanoat korxonalari va avtotransport vositalari hisobiga to‘g'ri
kelishi aniqlangan.

Sanoat korxonalari atmosfera havosiga ko‘rsatadigan salbiy ta’siriga ko‘ra 4 ta toifaga
bo‘linadi. Mamlakatimizda atmosfera havosiga salbiy ta’siri yuqori bo‘lgan I va II toifa sanoat
korxonalari soni 3 446 tani tashkil etadi.

O‘zbekiston Respublikasi Ekologiya va iqlim o‘zgarishi milliy qo‘mitasining joriy yilning
14 yanvar kungi Toshkent shahrida atmosfera havosi sifatini yaxshilashga qaratilgan
kechiktirib bo‘lmas chora-tadbirlar Dasturi ijrosini ta’'minlash bo‘yicha amalga oshirilgan ishlar
to‘g'risidagi ma’lumotida, Toshkent viloyatidagi 173 ta, Toshkent shahridagi 30 ta atrof-
mubhitga ta’sir ko‘rsatishning I va II toifasiga mansub bo‘lgan sanoat korxonalarining
ifloslantiruvchi ustuvor manbalari xatlovdan o‘tkazilayotganligi, natijalariga ko‘ra ularda
changgaz tozalash uskunalarini o‘rnatish bo‘yicha chora-tadbirlar rejasi ishlab chiqilishi
rejalashtirilayotganligi, poytaxt (30 ta) va Toshkent viloyatidagi (173 ta) I va II toifasiga
mansub bo‘lgan sanoat korxonalari hududi va tutash hududlarida “yashil belbog” barpo etish
magqsadida daraxt ko‘chatlarini ekishni tashkillashtirish bo‘yicha ishlar amalga
oshirilayotganligi ko‘rsatib o‘tilgan [3].

“IQAir” kabi real-vaqt monitoring vositalari hamda mahalliy manbalar
ma’lumotiga ko‘ra, Toshkent va boshqga shaharlaridagi atmosfera havo sifati 2025-yilgi
hisobotlarga ko‘ra, PM2.5 ning konsentratsiyasi va yillik o‘rtacha darajasi Jahon sog'ligni
saglash tashkiloti (JSST) tavsiya qilgan me’yor darajasidan 6 barobar ko‘p.

o

Xususan, joriy yilning 20 noyabr soat 09:00 holatiga Toshkent shahri havosida mayda
PM2,5 dispers zarralarining konsentratsiyasi 202 mkg/m3 ni tashkil etdi va havo iflosligi
bo‘yicha dunyoda 1-o‘ringa chiqdi [4]. Bu “zararli” tasnifdagi ko‘rsatkich hisoblanadi. IQAir
portaliga ko‘ra, poytaxt havosida PM10 turidagi zararli zarrachalar miqdori 299 mkg/m? ga
yetgan. Bu Jahon sog'ligni saqlash tashkiloti belgilagan me’yordan (har kuni uchun 60 mkg/m?)
qariyb 3,4 barobar yuqori bo'lib, inson salomatligi uchun xavfli darajadir.

Mazkur ko‘rsatkich ayni vaqtda ham ijobiy tomonga o‘zgarmaganligi, ekologik vaziyatni
yaxshilash va aniglangan qonunbuzilish holatlariga nisbatan ko‘rilayotgan choralar yetarlicha
samara bermayotganligidan dalolat bermoqda.

Qayd etilgan muammolar quyidagi e’tibor garatish talab etiladigan muhim omil va
sabablar bilan bog‘liq ekanligini ko‘rsatmoqda.

Birinchidan, atmosferaga salbiy ta’siri bo‘yicha obyektlarni toifalashtirish, maxsus
gonun Atmosfera havosini muhofaza qilish to‘g‘risidagi Qonun bilan tartibga solinmagan;

Ikkinchidan, Ma'muriy javobgarlik to‘g‘risidagi kodeksda hozirgi kunga qadar yuridik
shaxs tomonidan sodir etilgan huqugbuzarlik uchun ma’muriy javobgarlik belgilanmagan.
Vaholanki qo‘shni Qozog‘iston va MDHga a’zo aksariyat davlatlarda yuridik shaxs ma’'muriy
javobgarlik subyekti sifatida baholanadi.

Bu borada borada olimlarning fikrlari ham turlicha. Shu o‘rinda yuridik shaxsning
ma'muriy javobgarlikning maxsus subyekti sifatida baholagan olimlar D.N Baxrax, Yu.M.Kozlov,
L.L.Popovlarning fikriga to‘liq qo‘shilamiz. Ma’'muriy huquq nazariyasida yuridik shaxsning
ma’'muriy javobgarlik subyekti sifatida e’tirof etilishi ko‘plab olimlar tomonidan qo‘llab-
quvvatlanadi.

Xususan, rus huqugshunosi D.N.Baxrax yuridik shaxslar davlat tomonidan belgilangan
ijtimoiy majburiyatlarni bajarmagan taqdirda ma’'muriy javobgarlikka tortilishi mumkinligini
ta’kidlab, ularning ma'muriy javobgarlik institutida mustaqil subyekt sifatida namoyon
bo‘lishini [5] qayd etadi.

Shu bilan birga, Yu.M.Kozlov va L.L.Popov ham yuridik shaxslarni ma'muriy
javobgarlikning to‘laqonli subyekti sifatida qarashni ma’qullaydi. Ularga ko‘ra, yuridik shaxs
faoliyati orqali jamoat manfaatlariga yetkazilgan zarar yoki qonun talablarining buzilishi
ma’'muriy huqugbuzarlik deb baholanishi mumkin va bu holda javobgarlik tashkiliy-huquqiy
tuzilma sifatida yuridik shaxsning o‘zi zimmasiga yuklanadi [6].

Uchinchidan, M]JtKning atmosferaga chiqariladigan zararli moddalarni tozalash
inshootidan foydalanish qoidalarini buzish, shuningdek undan foydalanmaslik uchun
javobgarlik belgilangan 86-moddasida ayb, huquqiy oqgibat bilan bog‘lanmagan.

“Atmosfera havosini muhofaza qilish to‘grisida’gi qonunda esa changgaz
qurilmalaridan foydalanishda atmosfera havosini muhofaza qilish bilan bog‘liq talablarni
belgilovchi norma mavjud emas.

To‘rtinchidan, “Atmosfera havosini muhofaza qilish to‘grisida’gi Qonunning 13-
moddasida ifloslantiruvchi manba atmosferaga yo‘l qo‘yiladigan ifloslantiruvchi
moddalar chiqarilishining normativlarni buzgan hollarida faoliyatni cheklash, to‘xtatib
turish yoki tugatish sud tartibida amalga oshirilishi belgilangan bo‘lsada, ma’'muriy chora
sifatida faoliyatni to‘xtatish bilan bog‘liq huquqiy ta’sir chorasi ekologiya sohasidagi aynan
gaysi huquqgbuzarliklar (M]JtK) uchun qo‘llanishi mumkinligi, mazkur huqugqiy ta’sir chorasi

gancha muddatga qo‘llanilishi gqonun hujjatlarida aniq belgilanmagan. Huquqiy ta’sir
choralarini qo‘llash vakolati esa iqtisodiy sudlarga berilgan.

Shu o‘rinda yuridik shaxsning faoliyatini to‘xtatish huqugqiy ta’sir chorasi IPK normalari
bo‘yicha fagat huqugbuzarlik sodir etilganda qo‘llanishi mumkin (IPK 218-modda, 1-qism, 3-
bandi talabi). Mazkur kodeksning 68-moddasi 2-qismi talabiga ko‘ra, yuridik shaxslar va
fugarolarga nisbatan huquqiy ta’sir choralarini qo‘llash to‘g'risidagi ishlar ko‘rib
chigilayotganda huquqiy ta’sir choralarini qo‘llash uchun asos bo‘lgan holatlarni isbotlash
majburiyati nazorat qiluvchi organ zimmasiga yuklatiladi. Iqtisodiy sudlar ma’'muriy
huqugbuzarlik sodir etilgan yoki sodir etilmaganlik faktini ko‘rib chiqish vakolatiga ega emas,
ya’'ni bu fakt iqtisodiy sud uchun isbotlash talab etilmaydigan holat bo'lishi kerak.

Qonunchiligimizdagi sanab o‘tilgan bo‘shliglar esa oz navbatida nazorat qiluvchi
organlar tomonidan iqtisodiy sudlarga faoliyatni to‘xtatish bilan bog‘liq huquqiy ta’sir chorasini
qo‘llash haqida tartibsiz arizalar taqdim etilishiga, arizalarni mazmunan hal etishda turli xil
amaliyot qo‘llanishiga (ayrim sud qarorlarida nazorat qiluvchi organ ma’muriy huquqbuzarlik
faktini isbotlash vositasi sifatida keltirsa, ayrimlarida bu haqida umuman dalillar keltirilmagan,
faqat ekologik ekspertizaning ijobiy xulosasi olinmasdan faoliyat boshlaganligi uchun faoliyatni
to’xtatish haqida ariza berilgan) olib kelmoqda.

Masalan, Toshkent tumanlararo iqtisodiy sudining 2024 yil 9 yanvar kungi hal qiluv
qarori bilan arizachi O‘zbekiston Respublikasi ekologiya, atrof-muhitni muhofaza qilish va
iglim o‘zgarishi vazirligi (sobiq, hozirgi Ekologiya va iqlim o‘zgarishi milliy qo‘mitasi) Toshkent
shahar boshgarmasining javobgar RB BARAKA HILOL MCh]Jga nisbatan faoliyatni to‘xtatib
turish haqidagi arizasi qanoatlantirilgan, jamiyat faoliyati ekologik ekspertiza xulosasi
olinmagunga qadar to‘xtatilgan va ijrosi arizachiga yuklatilgan.

Yoki Sirdaryo tumanlararo iqtisodiy sudining 2025 yil 22 aprel kungi qarori bilan
arizachi O‘zbekiston Respublikasi ekologiya, atrof-muhitni muhofaza qilish va iqlim o‘zgarishi
vazirligi viloyat boshqarmasining javobgar MCh]ga nisbatan jamiyat faoliyatini to‘xtatish
haqidagi arizasi qanoatlantirilib, boshqarmaning 2025 yil 24 yanvar kungi ko‘rsatmasi
bajarilgunga qadar (ko‘mir saqlash bazasining 5 metr balandlikdagi beton devor bilan o‘rash,
korxona atrofida 3000 dona daraxt ko‘chatlari o‘tkazish, jamiyat hududiga to‘liq himoya
ekranlari o‘rnatish ko‘rsatmalari) faoliyati to‘xtatilgan.

Vaholanki, “Atmosfera havosini muhofaza qilish to‘g‘risida”gi maxsus qonunda faqat
ifloslantiruvchi manba atmosferaga yo‘l qo‘yiladigan ifloslantiruvchi moddalar
chiqarilishining normativlarni buzgan hollarida faoliyatni cheklash, to‘xtatish, tugatish
bilan bog'liq huqugqiy ta’sir chorasi qo‘llanishi mumkin.

Bu esa oz navbatida sudlarda atmosfera havosini muhofaza qilish bilan bog'liq
tadbirkorlik subyektlariga nisbatan huqugqiy ta’sir choralarini qo‘llashda noto‘g‘ri amaliyot
shakllanganligini ko‘rsatmoqda.

Shu o‘rinda mazkur toifa sud qarorlarining ijrosi masalasida ham turlicha amaliyot
qo‘llanilganligini ko‘rish mumkin.

Jumladan, 2024 yilda ko‘rilgan ishlar “Adolat” bazasida 65 ta faoliyatni vaqtinchalik
to‘xtatish bilan bog‘liq sud qarorlari ijrosi arizachining o‘zining zimmasiga yuklatilgan, 2025
yilda esa amaliyot o‘zgarib, sud garori 10 kunda ijroga garatilishi belgilangan.

“Atmosfera havosini muhofaza qilish to‘g‘risida”gi Qonuni [7] 1996 yilda qabul gilingan
bo'lib, uning ijrosi ustidan nazorat yetarli darajada o‘rnatilmagan hamda ushbu qonunni hozirgi
xalqaro standartlar asosida yangidan qabul qilish lozim bo‘ladi;

Shuningdek, monitoring tizimlari yetarli darajada emas. IQAir kabi stansiyalar va mas’ul
vazirlik tomonidan o‘rnatilgan nazorat punktlar butun mamlakatni gamrab olmaydi;

Atmosfera muhofazaga oid talablarni bajarmagan subyektlar uchun qo‘llanilishi
belgilangan jarimalar pastligi, ularning chiqindilarni kamaytirishga turtki bo‘la olmayapti
(misol uchun MJtKning 86-moddasi 1-qismi sanksiyasida atmosferaga chiqariladigan zararli
moddalarni tozalash inshootidan foydalanish qoidalarini buzish, shuningdek undan
foydalanmaganlik bilan bog‘liq ma’'muriy huquqgbuzarlik uchun mansabdor shaxslarga atigi
BHMning bir baravaridan uch baravarigacha ma’muriy jazo ko‘zda tutilgan) [8];

Mas’ul Qo‘mita tomonidan shaffoflik tizimi yetarli darajada emas. Havoning haqiqiy
holati bo‘yicha ochiq ma’lumotlarni qo‘mitaning sayti yoki boshqa ochiq manbalarida topish
qiyin. Havoning iflosligini aniqlashga mo‘ljallangan texnologiyalar shahar bo‘yicha yetarli
o‘rnatilmagan.

Yuqoridagi muammolarga asosiy sabablar sifatida quyidagilarni ko‘rsatish mumkin:

- amaldagi qonunchilikdagi kamchiliklar;

- nazorat organlari va prokuratura o‘rtasidagi hamkorlik yetarlicha samarali
emasligi;

- hisobga olish va baholash tizimidagi muammolar;

- javobgarlik choralari yetarli darajada emasligi.

Barcha sanab o‘tilgan muammolar, qonunchilikdagi bo‘shliglar atmosfera havosini
muhofaza qilish sohasida aniqlanayotgan qonunbuzilish holatlariga nisbatan ayb uchun
javobgarlik, jazo muqarrarligini ta’'minlash bilan bogliq huquqiy mexanizmning bir butun
holda ishlashiga ekologik vaziyatni o‘nglashga to‘sqinlik qilmoqda.

Demak, O‘zbekistonda atmosfera havosi muhofazasi bilan bog‘liq muammolar aniq
ravishda mavjud va ularni tahlil qilish orqali asosiy sabablarni aniqlab, shu asosda taklif va
tavsiyalarni ko rib chiqish mumkin.

Tadqiqot metodologiyasi. Mazkur tadqiqotda qo‘yilgan maqsadga erishish hamda
belgilangan vazifalarni amalga oshirish uchun ilmiy tadqiqotning bir qator usul va
metodlaridan foydalanildi. Tadqiqot jarayonida mavzuga doir mavjud muammolar aniglanib,
ularni hal etishga qaratilgan nazariy va amaliy yondashuvlar tahlil qilindi.

Tadgiqot davomida mavzuga oid mahalliy va xorijiy olimlarning ilmiy ishlari,
monografiyalar, ilmiy maqolalar, qonun hujjatlari va me’yoriy-huquqiy manbalar o‘rganildi
hamda tahlil qilindi. Shuningdek, rasmiy manbalardan olingan statistik ma’lumotlar asosida
qiyosiy va tahliliy usullar qo‘llanildi.

Amaliyotdan olingan ma’lumotlar tadqiqotning muhim manbasi sifatida xizmat qildi.
Ushbu ma’lumotlar tahlili orgali mavjud holat baholandi, muammolar aniglandi va ularni
bartaraf etish bo‘yicha ilmiy xulosa hamda takliflar ishlab chiqildi.

Tadgiqotda tahlil va sintez, induksiya va deduksiya, tizimli yondashuv, qiyosiy tahlil,
statistik tahlil kabi umum-ilmiy va maxsus tadqiqot metodlaridan foydalanildi. Ushbu metodlar
tadqiqot natijalarining ilmiy asosli va ishonchli bo‘lishini ta’minladi.

Tahlil va natijalar. Yuqoridagi muammolar va sohaga oid RF, Ukraina, Qozog‘iston,
Belorussiya, Ozarbayjon davlatlarining qonunchiligi normalari o‘rganilib, quyidagi takliflar
ilgari suriladi:

- “Atmosfera havosini muhofaza qilish to‘g'risida”’gi qonunga “Shaharsozlik
faoliyatini amalga oshirishda atmosfera havosini muhofaza qilish talabi, “Changgaz
uskunalaridan foydalanishda atmosfera havosini muhofaza qilish talabi” bilan bog'liq yangi
norma Kiritish;

- Shaharsozlik kodeksiga I va II toifaga kiruvchi yangi obyektlarni
loyihalashtirishda yuqori samaradorlikka ega changgaz tozalash uskunalari va (yoki) lokal suv
tozalash inshootlari o‘rnatilishi ko‘zda tutilmagan loyihalarni davlat ekologik va shaharsozlik
ekspertizalaridan o‘tkazish hamda qurilishi tugallangan obyektlarni, ularni o‘rnatmagan holda
foydalanishga qabul qilish man etilishi bilan bog‘liq taqigni (32-modda) kiritish;

- MJtKda yuridik shaxsni ma'muriy javobgarlik subyekti sifatida Kkiritish,
“Atmosfera havosini muhofaza qilish to‘g‘risida”gi Qonunning 13-moddasini qo‘llash mumkin
bo‘lgan huquqiy ta’sir chorasi sifatida faoliyatni to‘xtatishni mustaqil ma’'muriy jazo chorasi
sifatida kiritish, mazkur jazo chorasini atmosfera havosi bilan bog'liq ma'muriy
huqugbuzarliklar bilan bog‘liq normalar sanksiyasiga kiritish;

- yuridik shaxs faoliyatini to‘xtatish bilan bog‘liq jazo chorasini qo‘llashni mutlaq
vakolat sifatida sudga berish, faoliyatni to‘xtatish muddatini 90 kungacha belgilash;

- MJtK 86-moddasi (Atmosferaga chiqariladigan =zararli moddalarni tozalash
inshootidan foydalanish qoidalarini buzish) [9], shuningdek undan foydalanmaslik
(Atmosferaga chiqariladigan zararli moddalarni tozalash inshootidan foydalanish qoidalarini
buzish, shuningdek undan foydalanmaslik) [10] 1-qism tahririni o‘zgartirish, unda nafaqat
o‘rnatilgan tozalash uskunalaridan foydalanmaslik va foydalanish qoidalarini buzganlik, balki
umuman ushbu uskunalardan foydalanish qoidalarini buzganlik va undan foydalanmaganlik
uchun ma’muriy javobgarlik belgilash;

- Nazorat organining 10 kunlik faoliyatni to‘xtatish vakolatini bekor qilish. Amalda
nazorat organlarida faoliyatni 10 kungacha to‘xtatish vakolati mavjud, ammo bu mexanizm
samarasiz, chunki, korxonalar buni vaqtincha chora deb bilib, tizimli buzilishlarni davom
ettirishi va nazorat organi tomonidan to‘xtatish huquqiy kafolatlardan tashqari deb baholanishi
xavfi yuqori darajada. Shu boisdan ham bizningcha, faoliyatni to‘xtatish faqat sud garori orqali
amalga oshirilishi, nazorat organining ushbu vakolati qonunchilikdan chigarib tashlanishi
magqsadga muvofiq deb hisoblaymiz.

Shu bilan birga, ekologik xavf darajalari (I, II, III toifalar) hozirgi kunda turli normativ
hujjatlarda tarqoq holda berilgan. Shu sababli, xavf toifalarini belgilash, ya'ni “Atmosfera
havosini muhofaza qilish to‘g‘risida”gi qonunda aniq va bir xil mezonlar bilan belgilab qo‘yilishi
magqgsadga muvofiq.

Yuqoridagi taklif va mulohazalar kelgusida atmosfera havosini muhofaza qilish bilan
bog‘lig qonunlar ijrosini samaradorligiga, xavfli ta’sir manbalariga nisbatan ta’sirchan qonuniy
choralar ko'rilishiga, ekologik xavfsizlikni oshirishga xizmat qiladi.

Bu o‘rinda Toshkentda ekologik vaziyatni yaxshilash yuzasidan maxsus komissiya
tuzilganligini va O‘zbekiston Respublikasi Prezidentining “Toshkent shahrida ekologik
vaziyatni yaxshilash bo‘yicha kechiktirib bo‘lmaydigan chora-tadbirlar to‘g'risida” 2025 yil 24
noyabrdagi PF-229-sonli Farmoni [11] gabul qgilinganligini alohida ta’kidlash kerak.

Yuqorida keltirilgan takliflar Toshkent shahrida ekologik vaziyatni yaxshilash, havo
ifloslanishiga qarshi kurashish va sanoat hamda shaharsozlik sohalarida ekologik nazoratni
kuchaytirishga qaratilgan tizimli islohotlarni gamrab oladi. Asosiy maqsad — atmosfera
havosini muhofaza qilish bo‘yicha amaldagi qonunchilikni zamonaviy talablar asosida
takomillashtirish, nazorat mexanizmlarini aniqlash va samaradorligini oshirishdir.

Xulosa va takliflar. Xulosa qilib aytganda, qonunchilikka taklif etilayotgan yangi
normalar changgaz tozalash uskunalaridan foydalanishni majburiy shart sifatida belgilaydi,
ularsiz qurilishga ruxsat berish va obyektlarni foydalanishga qabul qilishni cheklaydi. Bu esa
ekologik talablar bajarilishi ustidan qat’iy nazorat o‘rnatishga xizmat qiladi.

Ma’'muriy javobgarlik tizimini takomillashtirish, yuridik shaxslarni javobgar subyekt
sifatida belgilash va faoliyatni to‘xtatish vakolatini faqat sudga berilishi konstitutsiyaviy
kafolatlarga mos keladi hamda huquqgni qo‘llash amaliyotida shaffoflikni ta’'minlaydi. Nazorat
organlarining 10 kunlik faoliyatni to‘xtatish vakolatini bekor qilish esa o‘rinli, chunki amalda
bu mexanizm samarasiz bo‘lib, korxonalar tomonidan vaqtincha chora sifatida qabul
qilinmoqda.

Shuningdek, ekologik xavf toifalarini yagona qonunchilikts aniq belgilash, turli normativ
hujjatlarda tarqoq holda golmasligi, tizimni birxillashtirish va amaliy qo‘llanilishida aniqglik
yaratadi.

Umuman olganda, ushbu takliflar ekologik xavfsizlikni ta’'minlash, havo ifloslanishiga
qarshi kurash bo‘yicha qat’iy huquqiy asos yaratish va nazoratning samaradorligini oshirish
uchun muhim huquqiy chora-tadbirlar hisoblanadi.

